
PANDUAN KURSUS

PENGENALAN

Panduan kursus disediakan untuk membantu pelajar memahami keperluan dan kandungan kursus. Pelajar
hendaklah sentiasa membaca dan merujuk bahagian panduan ini dengan teliti untuk membolehkan pelajar
melengkapkan kursus dengan jaya.

Kursus BAR3043 Bahasa Arab Komunikasi dan Kebudayaan ini dirangka untuk memberikan pendedahan
kepada pelajar mengenai kosa kata dan istilah-istilah kebudayaan dalam masyarakat Arab. Kursus ini akan
mendedahkan pelajar kepada kosa kata dan istilah khas dalam kebudayaan serta penggunaannya, di samping
memberi pengetahuan yang luas mengenai budaya masyarakat Arab.

KUMPULAN SASARAN
Kursus ini ditawarkan kepada semua pelajar yang mengikuti Program Ijazah Sarjana Muda Pendidikan
(Pendidikan Islam) bagi mengajar di sekolah-sekolah rendah di Malaysia.

PERUNTUKAN MASA PEMBELAJARAN

Mengikut piawaian MQA, setiap jam kredit memerlukan pelajar memperuntukkan 40 jam pembelajaran.
Oleh itu pelajar memerlukan 120 jam waktu pembelajaran. Anggaran agihan waktu pembelajaran bagi
kursus BAR3043 Bahasa Arab Komunikasi dan Kebudayaan ini adalah seperti jadual di bawah:

Jadual 1: Anggaran agihan masa pembelajaran BAR3043 Kaedah Mengajar al-Qur’an

o ' Jam pembelajaran
Bil. Aktiviti pembelajaran
Bersemuka Tidak bersemuka

1. | Tutorial 30

2. | Tutorial dalam talian 30

3. | Membaca modul serta menyiapkan tugasan ) 30

4. | Video P&P melalui GOALS i 30
Jumlah Masa Pembelajaran 120

HASIL PEMBELAJARAN KURSUS

Di akhir kursus ini, pelajar diharap dapat:

1. Mempelajari kosa kata dan istilah khas komunikasi dalam kebudayaan.

2. Memahami istilah-istilah kebudayaan dan cara penggunaannya.

3. Berkomunikasi tentang kebudayaan dengan menggunakan istilah-istilah yang dipelajari.

SINOPSIS KURSUS

Kursus ini bertujuan memperkenalkan kepada pelajar bentuk-bentuk penggunaan bahasa Arab dalam bidang
komunikasi dan kebudayaan. Ia meliputi topik-topik yang berkaitan seluruh entiti dalam budaya tradisi
masyarakat Arab dari semua aspek seperti makanan tradisional, tarian tradisional, upacara perkhawinan
dalam masyarakat Arab dan sebagainya, perihal kebudayaan ini telah dipraktikkan oleh masyarakat Arab
di semenanjung tanah Arab secara menyeluruh. Kursus ini juga memberi pendedahan kepada pelajar
tentang penggunaan bahasa Arab dalam bidang kebudayaan. Dalam kursus ini, pelajar didedahkan dengan
pelbagai aspek penggunaan bahasa sama ada dari aspek istilah, kosa Kata, struktur ayat dan bentuk-bentuk
penggunaanya dalam komunikasi dan kebudayaan. Penilaian Kursus dibuat berdasarkan tugasan individu,
tugasan berkumpulan, pembentangan, aktiviti lapangan bahasa dan peperiksaan. Pada akhir pembelajaran
diharap pelajar dapat memahami dan menggunakan bahasa Arab dalam bidang komunikasi dan kebudayaan.

ISI KANDUNGAN KURSUS
Kursus ini dibahagikan kepada lima unit utama dan sembilan sub latihan yang merangkumi pemahaman,

perbendaharaan kata, istilah dan latihan-latihan yang diintegrasikan dengan kempat-empat kemahiran asas
pembelajaran bahasa. Kandungan keseluruhan kursus adalah seperti berikut:

Unit 1: Makanan tradisional masyarakat Arab (Humos)

Petikan dalam unit ini berkaitan dengan budaya yang merentasi makanan, iaitu sumos (kekacang), roti adalah
makanan ruji masyarakat Arab, ianya dimakan dengan pelbagai masakan dan pembuka selera seperti iumos,
dalam unit ini pelajar didedahkan dengan berbendaharaan kata dan istilah-istilah yang sering digunakan
dalam makanan tradisional masyarakat Arab. Latihan dan pembelajaran kendiri telah disediakan selepas
petikanyang bertujuan untuk memahirkan pelajar dalam bidang ini.

Unit 2: Tarian tradisional masyarakat Arab (Dabka)

Petikan dalam unit ini berkaitan dengan budaya tarian yang sangat popular dalam masyarakat Arab iaitu
dubka. Dubka merupakan sejenis tarian tradisonal dalam masyarakat Arab, tarian ini mesti diiringi bersama
alunan duff (kompang) atau fabla (gendang) yang rancak dan bersemangat. Tarian ini akan digunakan dalam
upacara perkahwinan dan majlis-majlis perayaan, seperti sambutan kemerdekaan dan sebagainya. Dalam
unit ini pelajar didedahkan dengan berbendaharaan kata dan istilah-istilah yang sering digunakan dalam
tarian tradisional masyarakat Arab yang mana ianya merupakan elemen utama dalam kebudayaan Arab.
Latihan dan pembelajaran kendiri telah disediakan selepas petikan yang bertujuan untuk memahirkan pelajar
tentang penggunaan kosa kata dan istilah khas dalam budaya tarian.

Unit 3: Adat-adat perkahwinan masyarakat Arab

Petikan dalam unit ini berkaitan dengan budaya dan adat semasa perkahwinan dalam masyarakat Arab.
Adat perkahwinan masyarakat Arab ini telah dibahagikan kepada beberapa peringkat perlaksanaan seperti
mana yang terdapat dalam petikan, dalam unit ini pelajar didedahkan dengan perbendaharaan kata dan
istilah-istilah yang sering digunakan semasa upacara perkahwinan dalam masyarakat Arab. Latihan dan
pembelajaran kendiri telah disediakan selepas petikan yang bertujuan untuk memahirkan pelajar tentang
pemahaman dan penggunaan istilah-istilah khas dalam perkahwinan.

Unit 4: Budaya memuliakan tetamu dengan qu/iwa

Petikan dalam unit ini berkaitan dengan budaya memuliakan tetamu yang telah diamalkan oleh seluruh
masyarakat Arab di semenanjung tanah Arab. Simbol memuliakan tetamu dalam masyarakat Arab iaitu
galwa sada (Kopi cair tanpa gula), ianya akan dihidangkan bersama kurma atau coklat. Cara penyediaannya
dan teknik semasa menuang Kopi tersebut dapat memberi gambaran keadaan tuan rumah semasa kehadiran
tetamu. Beberapa budaya yang berkaitan dengan gahwa sada ini telah diketengahkan dalam petikan ini.
Dalam unit ini pelajar didedahkan dengan budaya menghormati tetamu dan tatasusilanya di samping
mempelajari berbendaharaan kata dan istilah-istilah yang sering digunakan dalam /susnu diafah. Latihan
dan pembelajaran kendiri telah disediakan selepas petikan yang bertujuan untuk memahirkan pelajar dalam
bidang ini.

Unit 5: Pak lawak “Juha™ dalam budaya Arab

Petikan dalam unit ini berkaitan dengan syakhsiah pak lawak atau karikatur yang sangat popular dalam
masyarakat Arab iaitu Juha, juha adalah gambaran seorang pelawak yang sangat bijak yang telah dikenali
oleh semua lapisan masyarakat Arab, walaupun pada hakikatnya dia tidak wujud. Beberapa kisah Juha telah
dipetik dari kumpulan cerita dongeng Juha. Dalam unit ini pelajar didedahkan dengan berbendaharaan kata
dan istilah-istilah yang sering digunakan oleh pelawak masyarakat Arab iaitu Juha, lanya juga melambangkan
budaya Arab yang merentasi sempadan hiburan dan bahasa. Latihan pemahaman dan penulisan serta
pembelajaran kendiri telah disediakan selepas petikan, yang mana ianya bertujuan untuk memahirkan pelajar
semasa menggunakan Kosa kata dan istilah khas ini.

